
	■ Annotatsiya ushbu maqolada xizmatlar sohasida rivojlangan mamalkatlar iqtisodiyotini jadal rivojlantirish kichik  

biznes subyektlari sonini oshishida, ulardan olinadigan daromadlarning (rentabellikning) oshishiga bevosita bog‘liq 

ekanligiga e’tibor qaratilgan. Jahonning yetakchi davlatlarining tajribalari misollar yordamida yoitilgan.

	■ Kalit so‘zlar: xizmat ko‘rsatish, moliyaviy yordam, kichik biznes, tadbirkorlik madaniyati, kichik biznes.

	■ Аннотация: В данной статье акцентируется внимание на том, что бурное развитие экономики развитых 

стран в сфере услуг напрямую связано с увеличением числа субъектов малого бизнеса и ростом их доходов 

(рентабельности). На примерах представлен опыт ведущих стран мира.

	■ 	Ключевые слова: оказание услуг, финансовая помощь, малый бизнес, предпринимательская культура, малый 

бизнес.

	■ Abstract: This article emphasizes that the rapid growth of the service sector in developed countries is directly linked 

to the increase in the number of small businesses and their increased revenues (profitability). Examples are provided 

from the experiences of leading countries.

	■ Key words: service provision, financial assistance, small business, entrepreneurial culture, small business.

KIRISH

Jahon iqtisodiyotida kichik biznes, ayniqsa, xizmat ko‘rsatish 

sohasidagi kichik biznesni innovasion taraqqiyoti tadbirkorlik 

subyektlari sonini o‘sishiga, yangi ish o‘rinlarini yaratib, 

yuqori daromad olishda katta ahamiyat kasb etadi. Bu 

borada dunyodagi eng rivojlangan davlatlar tajribasi alohida 

ahamiyatga ega bo‘lib, jumladan, Yevora ittifoqi, AQSh, 

Yaponiya, Janubiy Koreya va Singapur kabi mamlakatlarning 

tajribalarini O‘zbekiston iqtisodiyotiga joriy etish xizmatlar 

sohasida qulay iqtisodiy imkoniyatlar yaratadi. 

Rivojlangan mamalkatlar iqtisodiyotini jadal rivojlantirish 

kichik  biznes subyektlari sonini oshishida, ulardan olinadigan 

daromadlarning (rentabellikning) oshishiga bevosita bog‘liq 

hisoblanadi. Xalqaro mexnat tashkiloti maʼlumotlariga ko‘ra, 

kichik biznes dunyodagi jami ish o‘rinlarining 70% tashkil 

etadi1. Kichik va o‘rta biznes vakillarining bozor o‘zgarishlariga 

moslashuvchanlanligi, istemolchilarning talab va takliflariga 

javob berishi va soliq daromadlarini oshirish uchun muhim 

ahamiyat kasb etishi bilan xakarterlanadi2. 

MAVZUGA OID ADABIYOTLAR 
SHARHI

Jahondagi bu sohadagi o‘z ilmiy tadqiqotlarini olib borgan 

quyidagi etakchi olimlarning  o‘z  ilmiy qarashlari bayon 

etilgan.

M. Schaper va boshqalar (2014) kichik biznesni mustaqil 

ravishda boshqariladigan va o‘zlarining sohalarida hukmron 

mavqega ega bo‘lmagan subyektlar sifatida ta’riflaydilar3. 

Ushbu bizneslar odatda shaxsiylashtirilgan boshqaruv, 

cheklangan resurslar va mahalliy bozorlardagi  xizmatlarni 

amalga oshirish bilan ajralib turadi. Shunga o‘xshash 

ravishda, Stokes va Wilson (2010) kichik biznesni xodimlar 

soni, bozor ulushi va yillik aylanma kabi omillar asosida 

kichik miqyosdagi subyektlar sifatida tasvirlaydilar4. Ushbu 

bizneslar ko‘pincha egalarining boshqaruvida bo‘lib, 

mulkchilik va boshqaruv o‘rtasida ajratish mavjud emas. 

R.F.Drucker (1985) kichik biznesni faqat uning o‘lchami bilan 

ta’riflamasdan, uning innovatsiya qilish va tez o‘zgaruvchan 

bozor sharoitlariga moslashish qobiliyatini ta’kidlaydi5.  U 

kichik bizneslarning iqtisodiy o‘sish va rivojlanish uchun 

muhim vosita sifatida rolini ko‘rsatadi. Shunga o‘xshash 

ravishda, Bolton Report (1971) Birlashgan Qirollikda kichik 

bizneslarni bozorlarida nisbatan kichik ulushga ega bo‘lgan, 

mustaqil ravishda faoliyat yuritadigan va boshqaruvi 

egalarining yoki kichik guruhlarning qo‘lida bo‘lgan 

subyektlar sifatida tavsiflaydi.

Shuningdek, AQSHning ,boshqa bir qator olimlarining 

fikriga ko‘ra, AQSH kichik bizneslar boshqarmasi (SBA) 

kichik biznesni mustaqil ravishda boshqariladigan va o‘z 

sanoatiga xos o‘lchovlarga javob beradigan subyektlar 

sifatida ta’riflaydi6.  Ushbu o‘lchovlar ko‘pincha xodimlar soni 

yoki yillik daromadlar asosida o‘lchanadi, bu esa turli sanoat 

tarmoqlariga moslashuvchanlikni ta’minlaydi. Scarborough 

va Zimmerer (2006) kichik bizneslarni bozorlarida hukumron 

mavqega ega bo‘lmagan va qarorlar qabul qilishda 

moslashuvchan bo‘lgan subyektlar sifatida tasvirlaydilar, 

ular ko‘pincha ma’lum bir mijozlar bazasiga mahsulot yoki 

xizmat taqdim etishga qaratilgan7.

D.J.Storey (1994) kichik firmalarni strukturaviy va operatsion 

xususiyatlarga urg‘u berib ta’riflaydi, ularning bozor 

ulushi kichik, mulkdor yoki kichik guruhlar tomonidan 

boshqariladigan va egalarining kundalik faoliyatda faol 

ishtirok etishini ta’kidlaydi8.  

TADQIQOT METODOLOGIYASI

Ushbu maqolada qiyosiy tahlil hamda induksiya va 

deduksiya baholash usullaridan foydalanildi. Qiyosiy usuldan 

foydalanilib, statistik ma’lumotlar asosida ularni tahlillari 

amalga oshirilib ilmiy xulosalar berildi.

1 Xalqaro mexnat tashkiloti, 2024. Micro, Small and Medium Enterprises | International Labour Organization

2 Sokolinskaya, Yu. M., Kolesnichenko, Ye. A., & Chekudayev, K. V. (2020). Tendensii razvitiya malogo predprinimatelstva. 82(1), 

365–368. https://doi.org/10.20914/2310-1202-2020-1-365-368

3 Schaper, M., Volery, T., Weber, P., & Gibson, B. (2014). Entrepreneurship and Small Business. Wiley.

4 Stokes, D., & Wilson, N. (2010). Small Business Management and Entrepreneurship. Cengage Learning.

5 Drucker, P. F. (1985). Innovation and Entrepreneurship: Practice and Principles. Harper & Row.

6 U.S. Small Business Administration (SBA). Small Business Size Standards. Retrieved from www.sba.gov

7 Scarborough, N. M., & Zimmerer, T. W. (2006). Effective Small Business Management: An Entrepreneurial Approach. Prentice 

Hall.

8 Storey, D. J. (1994). Understanding the Small Business Sector. Routledge.

TAHLIL VA NATIJALAR

Xizmat ko‘rsatishda kichik biznesni rivojlantirish bo‘yicha 

Amerika Qo‘shma Shtatlardagi kichik biznes korxonalarining 

taraqqiyoti bir necha omillar ta’siri asosida shakllangan 

bo‘lib, ular o‘ziga xos jihatlari bilan farq qiladi.

AQShda kichik biznes rivojlanishining asosiy 

harakatlantiruvchi kuchi 1953-yilda tashkil etilgan 

Kichik Biznes Boshqaruvi (SBA) hisoblanadi. SBA kichik 

bizneslarni, ayniqsa ularning dastlabki bosqichlarida qo‘llab-

quvvatlashga qaratilgan turli dasturlar orqali moliyaviy 

va texnik yordam ko‘rsatadi. Masalan, bank kreditlari va 

mikrokreditlar dasturlari tadbirkorlarga o‘z bizneslarini 

boshlash va rivojlantirish uchun zarur bo‘lgan kapitalni 

taqdim etadi.

Xizmat ko‘rsatish sohasida kichik biznesni rivojlantirishda 

AQSh hukumati tomonidan beriladigan moliyaviy yordamdan 

tashqari, SBA kichik biznesni rivojlantirish markazlari (SBDC) 

va Ayollar biznes markazlarini (WBCs) tomonidan boshqarib 

turiladi. Ushbu markazlar biznesning bir qator jihatlari, 

jumladan marketing, menejment va hukumat qoidalariga 

rioya qilish bo‘yicha bepul yoki arzon narxlarda maslahat, 

trening va texnik yordam ko‘rsatadi. Ushbu tizim AQShda 

30 milliondan ortiq kichik biznesning tashkil etilishiga hissa 

qo‘shdi, bu esa xususiy sektor bandligining deyarli 50% ini 

tashkil qiladi.

AQSHda xizmat ko‘rsatishda kichik biznes korxonalarini 

rivojlantirishning muhim xususiyatlari sifatida soliq 

imtiyozlarini berish, kichik biznesni qo‘shimcha innovatsiyalar 

asosida rag‘batlantirish tizimini yo‘lga qo‘yish, kreditlar 

ajratish kabilar muhim hisoblanadi. Bundan tashqari AQSH 

da   Kichik Biznes Innovatsion Tadqiqotlari dasturi orqali 

kichik biznesni rivojlantirish ularga moliyaviy yordam va 

qo‘shimcha sarmoyalar kiritish imkoniyatlari taqdim etiladi. 

Ushbu dasturlar, ayniqsa, texnologik taraqqiyotning kichik 

biznesining o‘sishi va barqarorligi uchun zarur bo‘lgan 

axborot texnologiyalari (IT), konsalting kabi  xizmat ko‘rsatish 

sohalarida yuqori samara beradi. AQShda ushbu dasturlar 

asosida kichik biznesni raqobatbardoshligini saqlab qolish 

imkoniyati yaratiladi.

O‘rganish natijalariga ko‘ra, AQSh da kichik biznesni 

rivojlantirishning muhim xususiyatlaridan biri uning tartibga 

soluvchi muhitning shakllanganligi hisoblanadi. Unga ko‘ra, 

biznesni boshqarish uchun turli to‘siqlarni bartaraf etish 

kichik biznesni rivojlantirishni osonlashtiradi hamda soha 

taraqqiyotida qo‘shimcha imkoniyatlarni yuzaga keltiradi.

AQShda kichik biznesning muvoffaqiyati iqtisodiy o‘sishga 

katta taʼsir ko‘rsatdi. Bir nechta asosiy omillar kichik 

biznesning kengroq iqtisodiyotga qo‘shgan hissasini 

ko‘rsatadi:

AQShdagi oxirgi yillardagi statistik ma’lumotlarga ko‘ra, kichik 

bizneslar 60 milliondan ortiq kishini ish bilan taʼminlagan, bu 

ularni mamlakatdagi asosiy bandlik manbaiga aylantirgan. 

Ushbu ish o‘rinlarining yaratilishi isteʼmol xarajatlarini 

rag‘batlantirgan va iqtisodiy o‘sishni yanada kuchaytirgan. 

Kichik bizneslar texnologiya, chakana savdo, sog‘liqni saqlash 

va konsalting kabi turli sohalarda imkoniyatlar yaratadi va 

shu orqali mehnat bozorini kengaytiradi va umumiy iqtisodiy 

barqarorlikka hissa qo‘shadi;

AQShda kichik xizmat ko‘rsatish korxonalarida, ayniqsa 

ushbu sohaning IT, konsalting kabi sohalarida, qo‘shimcha 

imkoniyatlar yaratiladi. 

Tadqiqot natijalari shuni ko‘rsatadiki, AQShning xizmat 

ko‘rsatish sohasida kichik biznesni rivojlantirish bo‘yicha 

muhim xususiyatlari sifatida sohani katta bo‘lmagan 

sarmoyalar (kapitallar) hisobiga rivojlantirish, sohada 

tadbirkorlik madaniyatini yuksaltirish hamda iqtisodiyotda 

yuzaga kelayotgan turli o‘zgarishlar va noaniqlik davriga 

tezroq moslashish (adaptasiyalanish) kabi jihatlari ajralib 

turadi. Shunday qilib, AQSh tajribasiga ko‘ra, xizmat 

ko‘rsatishda kichik biznes mamlakat iqtisodiyotining ajralmas 

qismiga aylanib, aholi bandligini taʼminlab, innovatsiyalarni 

rag‘batlantirib, tadbirkorlik faoliyati uchun qulay muhit 

yaratish imkoniyatiga ega bo‘ladi.

 

AQSH
davlati 

Korporatsiyalar

Yakka tartibda 
boshqaruvidagi

korxonalar
O‘rtoqlik 

korxonalari

1- chizma. AQShda xizmat ko‘rsatishda kichik biznes subyektlarining asosiy tashkiliy-huquqiy shakllari9

9 Lapusta.M.G., Starostin Yu.L. Maloye predprinimatelstvo: O‘chyob.posoiye.-2-e izd.-M.: INFRA-M,2022-S.305., Klaus Bryumer. 

Sistema podderjki malogo predprinimatelstvo v Germanii.// Dengi i kredit.-2001. –C.163-171.

10 Ministry of Economy, Trade and Industry of Japan. (2022). Society 5.0: A super-smart society for the future. Retrieved from 

https://www.meti.go.jp/english/policy/innovation/society5_0/

11 K-Startup Grand Challenge. (n.d.). K-Startup Grand Challenge haqida. https://www.k-startupgc.org

Jahonning yetakchi davlatlaridan biri hisoblangan Yaponiyada 

xizmat ko‘rsatish sohasida kichik biznesni qo‘llab-quvvatlash 

va bu sohaga yuqori texnologiyalarni jalb etish samarali 

innovatsiyalar va investitsiyalardan foydalanish hamda 

yuqori boshqaruv tizimi kabi xususiyatlari bilan ajralib turadi. 

Tahlillar shuni ko‘rsatadiki, Yaponiya hukumatining ilg‘or 

texnologiyalarni biznes modellari bilan integratsiyalashga 

qaratilgan siyosati kichik bizneslarning raqobatbardoshlik 

va innovatsion salohiyatini saqlab qolishiga yordam 

bermoqda. Ushbu strategiyaning asosiy elementlaridan 

biri, barcha sohalarda, shu jumladan xizmatlar sohasida, 

sunʼiy intellekt (AI), Internet of things (IoT) va robototexnika 

kabi texnologiyalarni joriy etishga qaratilgan Society 5.0 

milliy tashabbusidir (Yaponiya Iqtisodiyot, Savdo va Sanoat 

Vazirligi, 2022).10

XULOSA 

Xizmat ko‘rsatishda kichik bizneslar Janubiy Koreyaning 

iqtisodiy rivojlanishida muhim rol o‘ynaydi. Koreya Kichik 

Bizneslar Instituti maʼlumotlariga ko‘ra, Janubiy Koreyada 

kichik bizneslar barcha bizneslarning 99,9 foizini tashkil etadi 

va jami ish o‘rinlarining taxminan 80 foizini yaratadi11 (Koreya 

Kichik Bizneslar Instituti, 2020). Bu kichik bizneslarning 

mamlakatda ish o‘rinlari yaratish va iqtisodiy faoliyatni 

rivojlantirishdagi muhim rolini taʼkidlaydi.

